
卿去何時復來見朕乎姑徐徐行由是朝夕左右者累日

時詔許言事朝臣有上䟽萬餘言者　上厭其迂衍怒欲

罪之以問羣臣有阿意者指其䟽曰此不敬此詆謗罪當

誅　上笞之而怒未解濂曰彼應詔上䟽其心爲上耳烏

可深罪乎已而　上覽䟽中有足采者召阿意者詬曰吾

怒時若等不能諫乃激吾誅之何異以膏沃火向非宋濓

之言不幾誤罪言者邪

十二月置寧夏諸衛

